
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

RA HE’MI BI THOKI PA DAT’UNI MFÄDI  

TE RA ‘ME’A  MAHYONI DA MUNTZ’I 

YA JÄ’I   NU’U  NE DA T’UMBABI  RA 

NSU  DE GA NDA PA DA ÑHÜDI  HÄ YA 

‘BEFI DE GA NSUKA  TS’UTBI MA DA 

NJÁ HÄ  RA HYODI NJUNTHE, 
 



 

Nu ra ‘nate ne yoho ma pa ra zäna ñhäto de nuna jeyä, bi  t’uni mfädi hä ra hyodi 

Njunthe  hä ra dänga t’ofo  t’embi Diario Oficial hä ra xeni nt’ofo 578 habu ena ge bi 

thoki ‘nandi ya mponi  xki t’ofo hä ra kohi de ra mhända ra ngu ga nsuka ts’utbi, ena 

ge nuya mhüntsi t’embi Consejos municipales ya hinga mahyoni pa da ntsitsi ya ‘befi 

häbu ma da huänhi ya ts’utbi .  

Mahyoni  da t’unga mfädi ya kohi xa njá pa nubye ra jeyä 2023-2024 ma da yopa 

nsuki ya ts’utbi de gatho nu’u  goho ‘nate ne goho  ya xeka nhini de ra danga hyodi 

Njunthe, njabu nehe pa da suki ya  mbohö t’embi diputado, pe  ‘met’o  ma da thänhi 

ya jä’i ma da ‘mui ha ra mhünts’i  t’embi Consejos Distritales, nge’a  nu’u  go ge’u 

ma da  ntini pa da ñheti ge nuya  ‘befi ma da njá pa da t’umbi ya nsu, da  njot’i ngu 

di manda ya t’ofo de ra ngu ga ts’utbi, ma da nkargo da ñhäni ya he’mi  ne gatho ya 

mpefi ma da ‘yot’e ra ‘bedi  pa da  ntsitsi ngu ri ñehe ya ntsatahä de ga  ts’utui 

presidente, diputado ne ra gobernador go geu ma da manga ra noya pa da fädi to’o 

bi dahä. 

Pa da za da njá ya ‘befi de ga ‘yopa nsuka ts’utbi ha ra  hyodi Njunthe  njätho ya 

ntsatahä de ra jeyä 2023-2024, häbu ma da mponi ya nda de ya t’uka nhini, ya 

mboho di nkargo da hyoki ya mhända hä ra nguni Njunthe, pa ge’a bi thoki  ya kohi 

häbu ena te gatho mahyoni ya nt’adi da münts’i pa njäbu da zá da ‘yut’i hä  nuya ya 

mhüts’i de ga jä’i Consejeria Distrital t’embi já ngu  di manda ra ngu ts’utbi Instituto 

Estatal Electoral. 

Njabu manga ya kohi ya xa thoki pa da nehi hänja ma da zá da ‘yut’i ya jä’i ne da 

ntini hä  nu  ra mhünts’i ma da t’embi consejerías, njäbu nehe ma te gatho ya ‘befi 

di tokabi da mefi, pa njäbu hinda  nja   ya nts’omui o ya nt’usate pa  nu’u  to ma da 

‘ñofo pa da ‘mui hä  nu’u ‘retá ne hñäto ya consejería hä ra  hä’i Njunthe. 

Njäbu hä ra t’ofo bi thoki t’embi lineamiento bi thüts’i ya kohi bi mbeni ma da ‘yot’e 

ra ‘bedi pa da suki xa  ‘ñho    nu ya jä’i  ma da ‘mui hä ya consejería distrital, (‘na) ra 

he’mi mhäti, (yoho) ra he’mi  nt’adi, (hñu) ra he’mi häbu ma gatho te xa nxadi, ne xa 

mefi; (goho) ra he’mi häbu togue ra ‘befi te, (kut’a) ra he’mi häbu ena  ge gatho nu’a 

ma majuäni (‘rato) ra he’mi häbu ma ge ña ‘ra ñhäki de ga mudi nhini o bi ‘mui hä 

‘na de nu’u. 

 

 

 

 

 



 

 

Ra muhüi ra ngu ga nsuka ts’utbi IEEH já ngu xa gohi nt’ofo ha ra xeni ‘yo ‘nate ne 

ñhäto de ra dänga mhända hä ra Codigo Electoral de ra hyodi Njunthe, ena mahyoni 

da jämasu ya nsunda ya jä’i  pa da  supabi ya derecho petsi da zá da unga ra nsinhi 

ha ya nsuka ts’utbi. Pa da jäpi da  njot’i  ngu ri ñehe ya mhända mahyoni da ‘yot’e 

ncaso ge  ‘bui ndunthi ya mengu Njunthe hinxä  t’ode ra noya. Di noni ya jä’i  nu’u 

xa poni ya ‘bai de ga ñoho pa da mpunga ‘beñhä, ya jä’i  xa ‘mui ko  ‘na ra ts’onate, 

ya jä’i ña yoho ya ñhäki ‘bui hä ya t’uka  nhini hñähñu, náhuatl, otomí tepehua, nu’u 

xpa ehe ma ra ya hä’i, ne ya zi danga xita, ya basjä’i. 

Ja  ngu manga ra xeni ‘ñu ‘nate ne ‘rato  de ra xeni ‘ret’a ne ñhu  ra t’ofo  goho ‘nate 

ne ñhu de ra danga mhända t’embi código, ma da jäpi ge nu’u ya jä’i  petsi o ‘bui ‘na 

ra ‘bede  hingi hopi da ñhäni ‘na de nuya ya kargo, ena ge da za da t’umbi ra nsu pa 

da ‘mui ha ‘na de nuya consejo Distrital, nzamu  ge da nja ra pahä 

Un ya jä’i ne da hyoni ‘na ra nsu de ga consejero electoral distrital ma da ‘yut’i hä 

‘na ra ‘befi de ga nsuki pa da thändi ‘bu hä kot’i  ko ya t’adi xa t’ofo hä ra he’mi mhäti, 

nsi da thändi bu ri ñehe de ya mudi nhini ña yoho ya ñhäki, bu pets’i ‘na ra ts’onate, 

o ra hioya, bu ra ‘bai hingi nthe ko ra ‘mui, o bu xa mponi; nehe bu di ntini hä  ‘na ra 

nhini ko nduthi ya thogi de ga xuñhä hingi fäste pa da ‘mui xa ñho, häkuabi ya jämasu 

de ‘nandi ya mengu. 

 
Njäbu nehe di tote hä  nuna he’mi ko ya pa de ham’u ma da njá gatho ya ‘befi  

 

 YA NXENGA ‘BEFI  RA HE’MI DE GA MUDI MHÄTI  

 

Befi Häm’u 

T’unga mfädi 07 de septiembre de 2023 

Nxäni ra noya 
07 de septiembre hasta el 30 de 
septiembre de 2023 

Nrehistro 
07 de septiembre hasta el 30 de 
septiembre de 2023 

Da t’uni mfädi ra t’ofo ko ya thuhu gatho 
to’o ma da hyoki ra he’mi de ga mfädi 

El 09 de octubre de 2023 

Ma da thoki ra he’mi de ga mfädi El 21 de octubre de 2023 

Da t’uni mfädi to’o bi thogi ra he’mi mfädi El 25 de octubre de 2023 

Da t’uni mfädi to’o ma da thogi pa da 
t’otue ya nt’ani  

27 de octubre de 2023 



 

Da t’otue ya nt’ani ne da thändi te ra ‘me’a 
pädi da mefi  

Del 30 de octubre al 17 de 
noviembre de 2023 

 Da hyändi  ya he’mi pets’i ne da thänhi 
Del 21 al 24 de noviembre de 
2023 

Ma da t’uni  ra he’mi häbu togue ya thuhu 
gatho to’o bi thogi pa da thänhi to’o ma da 
ñhäni ra nsu, já ngu manga ra gaxä t’ofo 
de ra Marco Juridico  

30 noviembre de 2023 

Ma da  t’uni mfädi gatho ya xuñhä bi thogi 
to’o bi ‘mui hä ra comisión já ngu manga 
ra t’ofo ra marco juridico 

06 de diciembre de 2023 

Ma da t’uni mfädi ra t’ofo ko ya thuhu de 
gatho to’o ma da gohi, nu’a go ma da uni 
ra Consejo general  

15 de diciembre de 2023 

 

 

Gatho ya jä’i da njá ra pahä da bädi ma da za da hyandi te gatho mahyoni da mets’i o da munts’i pa 

da dint’i ya he’mi bu da njá ra pahä da hyoni ‘na de nuya nsu, njábu ma da za da ñheti ra nxi’i de ga 

ninfeni bojä de ra Instituto Estatal Electoral de Njunthe: Redes sociales ra IEEH (Facebook, X, 

Instagram) ne hä  ya nxi’i .  

(http://www.ieehidalgo.org.mx/index.php/j-content/proceso-electoral-2023-2024) 

(http://ieehidalgo.org.mx/images/sesiones/2023/septiembre/IEEH-CG-043-2023.pdf) 

